
GOUVÈNÈ CUOMO SIYEN PWOJÈ-LWA POU RANFÒSE ASISTANS POU PONPYE 

ANDIKAP VIL NEW YORK KI NAN RETRÈT YO 

 
 
Jodi a, Gouvènè Cuomo te siyen pwojè-lwa pou ranfòse asistans pou ponpye andikap 
Tier 3 ak Tier 6 Vil New York ki nan retrèt yo. Kou lwa sa pran efè, tout ponpye Vil New 
York ki vin andikape akoz aksidan ki rive pandan yo aktif nan sèvis la yo pral elijib pou 
resevwa asistans andikap ki vo twaka pansyon yo. Gouvènè Cuomo te siyen pwojè-lwa 
sa jodi a nan Vil New York, an prezans Prezidan Asosyasyon Ponpye an Inifòm yo 
(Uniformed Firefighters Association), ki se Stephen Cassidy, ak ofisye eli eta ak lokal 
yo. 
 
Gouvènè Cuomo te deklare: “Manm sèvis ponpye yo mete lavi yo andanje chak jou 
pou pwoteje Nouyòkè yo epi nou dwe fè tout sa nou kapab pou sipòte yo ansanm avèk 
fanmi yo. Lè nou retabli twaka plan pansyon retrèt la, nou ap founi ewo nou yo estabilite 
finansyè yo gen bezwen epi yo merite. Pwojè-lwa sa ap korije yon inegalite kont Moun 
ki Pi Brav Vil New York yo ki ankou depi twò lontan deja, epi mwen fyè pou m siyen lwa 
sa jodi a.” 
 
Nan moman sa la, pi fò depatman ponpye minisipal nan Eta New York yo founi asistans 
andikap ki egal a twaka pansyon endividyèl ponpye ki vin andikape akoz domaj nan 
aksidan ki rive yo pandan yo aktif nan sèvis yo. Ponpye Vil New York yo te pami moun 
ki te benefisye asistans ki egal a 75 pousan pansyon yo jiska 2009 lè yo pa t renouvle 
lwa eta ki te pèmèt sa, kidonk elijibilite nouvo anplwaye yo te vin redwi a 50 pousan 
pansyon yo. 
 
Pwojè-lwa sa ki te siyen jodi a retabli twaka asistans pansyon pou ponpye Vil New York 
ki vin andikape akoz domaj nan aksidan ki rive yo pandan yo aktif nan sèvis yo. Pwojè-
lwa sa ap afekte ponpye yo anplwaye depi 2009 ansanm ak nouvo anplwaye yo tou – 
san lwa sa, tou de gwoup sa yo te pral elijib pou sèlman 50 pousan. Pwojè-lwa sa gen 
ladan l dispozisyon sa yo, ki founi:  
 

 75 pousan retrèt andikap akoz aksidan pou moun ki gen sipozisyon pou maladi 
poumon. 
 

 Asistans pou retrèt andikap akoz aksidan ak retrèt andikap òdinè yo baze sou 
yon salè final an mwayèn pou senkan, san yo pa redwi asistans Sekirite Sosyal 
yo, epi y ap ajiste l selon valè lajan benefisyè a bezwen pou l viv nòmalman.  
 



 Manm yo pral peye yon kontribisyon ki vo 2-3 pousan pou asistans sa yo, anplis 
de kontribisyon 3 pousan ki obligatwa pou manm yo fè kounye a.  

 
 
Anplis de sa, yo pral elimine kredi konpansasyon sekirite sosyal yo. Ponpye ki fè pati 
Tier 3 Vil New York yo ka rantre ladan si yo te anplwaye yo avan 15 jen 2016, epi yo ap 
enskri tout nouvo anplwaye yo otomatikman. Sena te vote pou pase pwojè-lwa 
(S8015/A10567) nan linanimite, epi pi fò manm Asanble a yo te vote pou pase l tou. 
 
Prezidan Asosyasyon Ponpye an Inifòm yo (Uniformed Firefighters Association), 
Stephen Cassidy te deklare: “Ak pwojè-lwa enpòtan sa, ponpye Vil New York la yo ki 
mete lavi yo andanje pou yo pwoteje popilasyon an pap janm bezwen enkyete yo 
konsènan si y ap kite tèt yo oswa fanmiy yo san sekou si yo ta sibi yon domaj nan 
aksidan pandan yp aktif nan sèvis yo. Tout Nouyòkè ap pi an sekirite kounye a paske 
nou retabli tout asistans nesesè sa yo. Mwen vle remèsye Gouvènè Cuomo paske yon 
lòt fwa ankò li demontre ke li se yon gwo chanpyon k ap defann Moun ki pi Brav nan 
New York yo.”  
 
Prezidan Konsil Travay Santral nan Vil New York la (New York City Central Labor 
Council), AFL-CIO, Vincent Alvarez te di: “Lè yo deklanche yon alam kont ensandi, 
ponpye NYC yo pase alaksyon san ezite, yo mete sante yo ak byenèt yo akote pou yo 
pwoteje moun ki nan bezwen yo. Sakrifis ponpye yo ap fè yo pa baze sou dat yo te 
anplwaye yo, men pito sou angajman yo pran pou sove lavi. Mwen mete chapo ba pou 
Prezidan Steve Cassidy ak UFA pou travay yo te fè pou retabli pwoteksyon pansyon 
andikap la yo, epi asire ke ponpye ki sibi domaj nan aksidan pandan yo aktif nan sèvis 
yo resevwa asistans finansyè yo bezwen epi yo merite. Lwa Gouvènè Cuomo te siyen 
jodi a pral kontribiye anpil pou sipòte moun ki pi Brav nan NY yo ki pwoteje vil la pandan 
yo ap riske pwòp vi pa yo.” 
 
Senatè Martin Golden te di: “Chak jou ponpye vanyan nou yo prè pou yo kouri fè fas 
ak danje epi mete pwòp vi pa yo andanje pou yo sove lavi lòt moun. Plizyè fwa, fanm ak 
gason vanyan sa yo sibi domaj nan aksidan pandan yo y ap rann sèvis sa yo. Se 
responsablite nou pou n asire ewo nou yo gen pwoteksyon andikap solid poutèt pou yo 
pa enkyete yo de fado finansyè ak medikal lè yo sibi yon domaj nan aksidan. Mwen vle 
remèsye Gouvènè Cuomo paske l siyen pwojè-lwa sa, epi nan konsa, li di byen fò epi 
byen klè ke Eta New York ap pran swen ewo li yo.” 
 
Manm Asanble Peter Abbate te di: “Youn nan pi gwo priyorite lejislati a se pou nou te 
retabli egalite pami fanm ak gason vanyan ki ap resevwa asistans andikap anndan 
depatman ponpye Vil New York la, epi mwen remèsye Gouvènè Cuomo paske l siyen 
pwojè-lwa sa. Ponpye vanyan k ap rann vil la sèvis yo merite yo trete yo san patipri epi 
pwojè-lwa sa pral asire yo resevwa ¾ asistans andikap yo a okonplè, kèlkeswa lè yo te 
kòmanse travay.” 

